VENDIM
Nr. 397, daté 30.6.2021

PER MIRATIMIN E RREGULLAVE TE DETAJUARA PER PERSONAT JURIDIKE
NENKONTRAKTORE, QE KRYEJNE OPERACIONE HIDROKARBURE

Né mbéshtetje té nenit 100 té Kushtetutés dhe té pikés 4, té nenit 2, té ligjit nr. 153/2020,
“Pér regjimin fiskal né sektorin hidrokarbur”, me propozimin e ministrit t€¢ Financave dhe
Ekonomisé dhe t€ ministrit té Infrastrukturés dhe Energjisé, Késhilli i Ministrave

VENDOSI:

1. Ky vendim ka si objekt pércaktimin e rregullave té detajuara, q¢ do té zbatohen pér
personat juridiké nénkontraktoré, né kuptim té pikés 4, té nenit 2, té ligjit nr. 153/2020, “Pér
regiimin fiskal né sektorin hidrokarbur”, té cilét, direkt ose indirekt, kryejné operacione
hidrokarbure né pérputhje me legjislacionin né fuqi pér hidrokarburet, ku pérfshihen kérkimi dhe
prodhimi, si dhe plotésojné kriteret e pércaktuara né pikén 3, t€ nenit 2, t€ ligjit nr. 153/2020,
“Pér regjimin fiskal né sektorin hidrokarbur”.

2. Pérve¢ pérkufizimeve t€ dhéna né nenin 4, t€ ligjit nr. 153/2020, “Pér regjimin fiskal né
sektorin hidrokarbur”, termat e méposhtém kané kéto kuptime:

a) “Aktivitet thelbésor i njé operacioni hidrokarbur”, njé ose disa operacione hidrokarbure
té realizuara nga personat juridiké nénkontraktoré, kur niveli i kontributit té faturimeve té kétij
personi juridik né totalin e shpenzimeve pér operacionet hidrokarbure té personit té autorizuar
éshté jo mé pak se 25 (njézet e pesé€) %o;

b) “Persona té lidhur”, i njéjti kuptim i dhéné nga neni 2, i ligjit nr. 8438, daté 28.12.1998,
“Pér tatimin mbi té ardhurat”, t€ ndryshuar.

c) “Operacionet hidrokarbure”, té gjitha operacionet dhe ¢do operacion gé lidhet me
kérkimin, vlerésimin e njé zbulimi, zhvillimin, nxjerrjen, prodhimin, ndarjen e trajtimin,
grumbullimin, transportimin dhe shitjen ose disponimin e hidrokarbureve deri né pikén e
cksportit ose né njé piké 1évrimi né Shqipéri, pér té cilén éshté réné dakord, ose né pikén e hyrjes
né njé rafineri dhe pérfshin operacionet e pérpunimit té gazit natyror, por nuk pérfshin
operacionet e pérpunimit té hidrokarbureve, té cilat jané té pércaktuara nga legjislacioni né fuqi
pér hidrokarburet.

3. Né rastin kur shpenzimet pér operacionet hidrokarbure té faturuara ndaj personit té
autorizuar nga nénkontraktori jané jo mé pak se 25 (njézet e pes€) % e totalit té shpenzimeve pér
operacionet hidrokarbure, nénkontraktori ose nénkontraktorét u nénshtrohen dispozitave né fuqi
t€ ligjit nr. 153/2020, “Pér regjimin fiskal né sektorin hidrokarbur”, dhe paguajné tatim mbi
fitimin né normén tatimore 50 (pesédhjeté) %. Llogaritja e shpenzimeve pér operacionet
hidrokarbure, nga nénkontraktori pér kontraktorin, béhet mbi bazén e vlerés totale né leké té
faturave té léshuara nga nénkontraktori pa TVSH. Nése vlera e shpenzimeve pa TVSH e
llogaritur si mé sipér pérbén jo mé pak se 25 (njézet e pes€) % té totalit t€ shpenzimeve té
kontraktorit, nénkontraktori tatohet me normén tatimore 50 (pesédhjet€) % pér kété pjesé té
aktivitetit apo té veprimtarisé sé tij.

4. Administrata tatimore, né bashképunim me AKBN-né, analizon pérputhshmériné e
marréveshjeve dhe té kontratave té€ lidhura ndérmjet kontraktorit dhe nénkontraktorit me
parashikimet/rregullimet e legjislacionit né fuqi pér regjimin fiskal né sektorin hidrokarbur dhe
tatimin mbi té ardhurat, me qéllim identifikimin e rasteve kur synohet shmangia nga
nénkontraktori i pagesés sé tatimit, sipas normés tatimore t€ pércaktuar né ligjin nr. 153/2020,
“Pér regjimin fiskal né sektorin hidrokarbur”.



5. Né rastet kur, né pérputhje me pikén 4, té kétij vendimi, evidentohet se kontraktori
dhe/ose nénkontraktorét kryejné njé ose njé séré veprimesh apo transanksionesh direkte apo
indirekte, qé synojné shmangien ose uljen e detyrimeve tatimore, veprimi apo transaksioni
rikarakterizohet nga administrata tatimore dhe detyrimi i i tatimor llogaritet né pérputhje me
dispozitat né fuqi pér vlerésimin tatimor alternativ, té pércaktuara né ligjin nr. 9920, daté
19.5.2008, “Pér procedurat tatimore né Republikén e Shqipérisé”, t€ ndryshuar, dhe né ligjin nr.
153/2020, “Pér regjimin fiskal né sektorin hidrokarbut”.

0. Vendimi pérfundimtar pér normén tatimore té aplikueshme pér nénkontraktorét, né zbatim
té pikés 5, t€ kétlj vendimi, merret nga drejtori i Pérgjithshém 1 Tatimeve né bashkérendim me
drejtoriné rajonale tatimore, ku jané t€ regjistruar personat juridiké nénkontraktoré.

7. Me qéllim zbatimin e kétij vendimi, administrata tatimore bashképunon e bashkérendon
punét me Agjenciné Kombétare té Burimeve Natyrore (AKBN), sipas funksioneve dhe
veprimtarisé sé tyre, té pércaktuara nga legjislacioni né fuqi pér regjimin fiskal né sektorin
hidrokarbur.

8. Ngarkohen Drejtoria e Pérgjithshme e Tatimeve dhe Agjencia Kombétare e Burimeve
Natyrore pér zbatimin e kétij vendimi.

Ky vendim hyn né fuqi pas botimit né Fletoren Zyrtare.

ZEVENDESKRYEMINISTER
Erion Brace



